
Pali-uni Bununtuza tu siduqg

Ma-aqg haan Tevang ti ka Ketnanu tu siduq a, mindusa tu Takibukzav
ketnanu tu sidug (nai Tangavulan tun) siin Takisilazan ketnanu tu sidug;
ma-aq a Takisilazan a Ketnanu tu sidugq a minpia tu: Pevang, Lepunuk,
Livaglivag, Pankalkalan, Bantalang, Bununtuza, Taluku, Qalavang, Sesia,
Istapang, Itasau, Sakilea, Kavalan, Sidig, Takistanaul, la-alua, kopa ta, haza
ang a duma, tupa madadengaz tu mepapia gabas a siduq dau ka, tis-uni tu
muhibulhibul in a gqalinga ka, heza sia tastusiduq a galinga is-uka in, paaq
pu-un ni-i in nepun tu ma-aqg nenka tu sidug, lusga in amin tupa-un tu
“ Tangavulan ”’; amin a Tangavulan un, mepapia ang amin a is-uka in a
galinga ka uka in nepa tu sidug; ma-aq is puskunun dau ka sidug masipul a,
na heza dau masipatun tu mutda ka sidug, na ni-i in amin lopa ko sohaan
mapusan ta.

Mavia sia Bunun a siduqg tu patasav i patasan-Luma tu “ Bunun " i?
Tis-uni tu mopa toksisia ka bisngav tan-a-un, paag pu-un patasan tu
“ Bunun ”. Tudiip nepi minheza tu kepunsanan 1928 punsanan, sia Lipung a
ihaan Tepaq pasnanava-andaing ta min-uni masnanava, kitngaa tu na asa

mingansiap tu maku-ag sia Bunun tu siduq a galinga, maku-uni itutaki-

Luma tu patasan mapatas; ma-aq tu haiphaip in ti ka, samuq is minsuma gan
a ka Puut a tupa-un a ngaan tu Qusung Istandaa munhaan itu-Bunun tu
asang taqu ki Bununtuza siduq tu liska-uni-a ki Isu Kilistu, ansasu maku-uni
patasan-Luma mapatas i sinpasnava malas-Bunun, mugna minkaskun i
Bununtuza tu tataqugalinga maku-uni patasan-Luma mapatas i issia pis-
Kilistu sisipulun tu petasan solopa ko na heza in tu puntastusaba pensanan.
Sintuku-ag a tupa-un tu Bunun un a, mavia tu tupa-av tu Bunun i? Ma-
ag nanu ka ni-i tu itusidug tu ngaan, uka sia Bununtuza tu sidug a ngaan,
mopa kas-aang tu kopa Bununtuza tu sidug a miqumis haan dalaq nastu ti,
kas-aang tu uka duma bunun, sia in duma tu sidug a matingaan i Bununtuza
sidug tu Bunun; sintupa ka Bunun un tu bunun, tutuza tu bunun, masisihal tu
bunun, manano-az tu bunun, kazima-un i Diganin, sinepuk i Diganin tu
bunun. Pakadikla Bunusiduq i duma tupau-un tu vevisidug a tu gabas ang,
ni-i ka duma sidug bunun, vevi nenka, toksisia ki takilibus tu minigumis tun,

paaq pu-un mopa ta amin tu tu-anak tu masisihal, madidikla ka duma sidug.

